
Bootschoft Twee 
Christus aus de Dokta un de Briegaum 

Schreft Läsen: Matt. 9:10–13; Opb. 19:7–9 
I. Daut Evangelium no Matäus wiest, daut Christus es jäajen de Relijion, un daut aule Dinja 

äwa Christus sent buta de Relijion: 
A. De Jeburt von Christus, daut Finjen von Christus, daut väaschlonen von Christus, un dat 

Foljen von Christus wia aules buta de Relijion – Matt. 1:18–23; 2:1–12; 3:1–12; 4:12–22. 
B. Jieda Jedanken enne Relijion waut to doonen haft derch Wundakrauft es ne Vesieekjunk 

vom Diewel – Matt. 4:5–7. 
C. Aus de Dokta un de Briegaum es Christus jäajen de Relijion – Matt. 9:12, 15. 
D. De Harn Jesus jeft nusch room opp Relijiese Tradizion; Hee kjemmat sikj bloos om de 

ennaliche Werkjlichkjeit – Matt. 15:1–20 
II. Matt. 9:10–13 wiest, daut wie Christus aus de Dokta erfoaren un jeniessen kjennen: 

A. Aus Hee Menschen roopt am to foljen fa daut Himmelrikj, deend de Harn Jesus aus een 
Dokta, nich as een Rechta. 

B. En Rechta sien Jerecht es no Jerajchtichkjeit, oba een Dokta heelt no Barmherzichkjeit 
un Jnod. 

C. Christus kjeem om to deenen aus een Dokta, to heelen, to wadahäastalen, tom 
oppläwen, un to raden, doamet wie wada-utjestalt woaren aus Siene niee un himmlische 
Birja, met dee Hee Sien himmlischet Rikj opp dise vedorwne Ieed oppstaln deit. 

D. „Oba got un lieet waut dit meent: ‘Ekj well Barmherzichkjeit un nich Opfa.’” – Matt. 9:13: 
1. De Har Jesus heelt onse jeistelje Krankheit, de Krankheit von de Sind. 
2. Tweschen Sind un Doot sent aule Sorten von Krankheiten, Schaubichkjeiten, un 

Schwakheiten.  
3. De Har Jesus vejeft onse Sinden un heelt ons opp aule Wäaj. 
4. Aus Sinda sent wie gaunz krank — wie sent krank kjarpalich, jeistlich, moralisch, un 

em Jedanken — oba Jesus, de Vejäwa un de Dokta, kaun aule onse Krankheiten 
heelen. 

5. Aus ons Dokta heelt de Har ons hauptsechlich en onsen Jeist un en onse Seel, nich 
hauptsechlich en onsen Kjarpa. 

6. Aus de Har ons em Kjarpa heelt ooda nich, Hee es aule Tiet reed, ons to heelen en 
Jieda Poat von onsen Jeist un onse Seel. 

7. De Heelunk von dän Harn aus ons Dokta es nich fiesisch, oba jeistlich; Hee es Dee, 
waut onse jeistelje Krankheiten heelt 

E. Paulus siene Erfoarunk en sien latsten Deens halpt ons daut wie eene rajchte 
Wieetschazunk haben von Christus aus de Gleewje äa Dokta: 
1. En 2. Tim. 4:20b sajcht Paulus: „Trophimus leet Ekj en Miletus krank.” 
2. De Apostel Paulus leet een sea noa Metoabeida krank, onen Heelunks Jebäda eewen 

fa am.  
3. Paulus bruckt uk nich siene Heelunks Gow (Apg. 19:11–12), toom Timotäus heelen 

von siene Moag Krankheit, oba hee rot am opp ne natieedliche Wajcht to heelen – 1. 
Tim. 5:23. 

4. Paulus rot Timotäus een bät Wien to drinkjen, un hee leet Trophimus en Miletus 
krank. 

5. Paulus kjemmad sikj om sien Metoabeida opp ne menschliche un natieedliche 
Wajcht. 

6. Wäajen waut Paulus sien Metoabeida en dise Wajcht fläajen deed, en Tieden von 
Lieden, Paulus un Sien Metoabeida wiaren unja de Belierunk von daut ennare Läwen, 
nich unja de Krauft von utwertje Gowen. 

7. Daut ieeschte es Jnod un Läwen, daut Tweede es Gowen un Krauft — Wundakrauft. 
8. Paulus siene Erfoarunk sull ons halpen to vestonen, daut Christus sien Heelen 

vondoag es meistens fa dän Jeist un de Seel. 
9. Christus es de Gleewje äa Dokta, de Heela von onsen Jeist, onse Seel, un Eenjemol 

uk onsen Kjarpa. 
10. Wan wie dise Vision seenen, woa wie en Christus vetruen un Am erfoaren aus ons 

Dokta. 
F. Aus ons Dokta haft Christus Macht toom Heelen: 

1. Sien Heelen es nich bloos ne Sach von Kraft, oba uk von Macht. 
2. Hee bruckt nich ons jlikj too aunschieren toom ons heelen. 
3. Hee bruck bloos een Wuat sajen, un Siene Macht kjemt met Sien Wuat un heelt ons 

– Matt. 8:8. 
4. Ons Dokta heelt ons met Siene Macht 

III. Enn Matäus un en Oppenboarunk. es Christus oppenboat aus de Briegaum – Matt. 9:15; 
Opb. 19:7–9: 
A. Matt. 25:1 es noch een Wuat äwa dän Harn Jesus aus de Briegaum: 

1. Dis Varsch wiest, daut de Har trigj kjemt aus de Briegaum, aus de aunjenäme un 
auntrakjende Person. 

2. De Bibel wiest, daut Christus es Gott vekjarpat toom siene Brut kjrieen. 
3. Doawäajen es Christus sien Stalunk de Briegaum. 
4. As de Briegaum es Hee de leefliche Person fa onse Jeniessunk. 
5. Wie sullen Christus nich bloos schazen aus ons Dokta, fa daut wadahäastalen von 

Läwen, oba uk aus ons Briegaum, fa de läwenje Jeniessunk en Siene Jäajenwuat. 
B. Oppenboarunk 19:7–9 oppenboat Christus aus de Briegaum: 

1. Dise Varschen wiesen, daut de Harn Jesus es daut Laum aus de Briegaum. 
2. Christus wia to jlikj väajestalt aus daut Laum un aus de Briegaum. 
3. Em Evangelium no Johannes es Christus väajestalt aus daut Laum waut jekomen es 

de Sind wajcht to nämen, un aus de Briegaum, waut jekomen es, de Brut to kjrieen. 
4. Daut Laum es fa Erleesunk, un de Briegaum es fa de Kjast. 
5. De Erleesunk wia foadich derch Christus aus daut Laum Gottes, oba de Kjast woat 

plauz finjen wan Christus aus de komenda Briegaum Siene Brut nemt. 
6. Aus Briegaum, ons Staunt es daut vone Brut, un Christus mott ne Kjast haben.  
7. Wie woaren opp dise Ieed red jemoakt, de brut to woaren, am to trafen; un Hee es 

em dreeden Himmel opp dän Troon, deit red moakjen toom komen aus de Briegaum, 
ons to trafen. 

8. Hee kjemt aus de Briegaum, un wie gonen aus de Brut – Matt. 25:1. 


